
«Қазақстан – 2050» Стратегиясы

2012 жылы желтоқсанда Мемлекет басшысының ел халқына Жолдауында Қазақстан 
Республикасының 2050 жылға дейінгі даму стратегиясы таныстырылды. Оның басты 
мақсаты – мықты мемлекеттің, дамыған экономиканың жəне жалпыға ортақ еңбектің 
негізінде берекелі қоғам құру, Қазақстанның əлемнің ең дамыған 30 елінің қатарында 
болуы.  

Бұл мақсаттарға қол жеткізу үшін «Қазақстан – 2050» Стратегиясы жеті ұзақмерзімді 
басымдықтарды іске асыруды қарастырады:  

1. Жаңа бағыттың экономикалық саясаты – пайда алу, инвестициялар мен бəсекеге 
қабілеттіліктен қайтарым алу принципіне негізделген түгел қамтитын экономикалық 
прагматизм
2. Кəсіпкерлікті – ұлттық экономиканың жетекші күшін жан-жақты қолдау
3. Əлеуметтік саясаттың жаңа принциптері – əлеуметтік кепілдіктер жəне жеке 
жауапкершілік
4. Білім жəне кəсіби машық – заманауи білім беру жүйесінің, кадр даярлау мен қайта 
даярлаудың негізгі бағдары
5. Мемлекеттілікті одан əрі нығайту жəне қазақстандық демократияны дамыту
6. Дəйекті жəне болжамды сыртқы саясат – ұлттық мүдделерді ілгерілету мен 
аймақтық жəне жаһандық қауіпсіздікті нығайту
7. Жаңа қазақстандық патриотизм – біздің көпұлтты жəне көпконфессиялы 
қоғамымыз табысының негізі
 











Қазақстан Республикасының денсаулық сақтау саласын 
дамытудың  2016 - 2019 жылдарға арналған 
«Денсаулық» мемлекеттік бағдарламасы

Қазақстан Республикасының денсаулық сақтау саласын дамытудың 2016-2019 
жылдарға арналған «Денсаулық» мемлекеттік бағдарламасы Қазақстан 
Республикасы Президентінің 2016 жылғы 15 қаңтардағы № 176 Жарлығымен 
қабылданды.

Бағдарламаның мақсаты - еліміздің орнықты əлеуметтік-экономикалық дамуын 
қамтамасыз ету үшін халықтың денсаулығын нығайту.

Бағдарламаның міндеттері болып саналады:

Қоғамдық денсаулық сақтау жүйесін дамыту; аурулардың профилактикасын жəне 
басқаруды жетілдіру;

денсаулық сақтау жүйесін басқарудың жəне қаржыландырудың тиімділігін арттыру;

ресурстарды пайдаланудың тиімділігін арттыру жəне саланың инфрақұрылымын 
жетілдіру.

Денсаулық сақтау саласын дамытудың мемлекеттік бағдарламасын жүзеге асыру 
барысында Қазақстан мынадай мақсатты индикаторға қол жеткізуге тиіс:

2020 жылға қарай өмір сүрудің күтілетін ұзақтығы 73 жасқа жетеді;
2020 жылға қарай халық денсаулығының индексі 20 % - ға жетеді;
2020 жылға қарай халықтың медициналық көмек сапасына қанағаттануының деңгейі. 



ҚР  тілдерді дамыту мениқолданудың мемлекеттік бағдарламасы

Қазақстан Республикасында тiлдердi дамыту мен қолданудың 2011-2020 жылдарға арналған мемлекеттiк бағдарламасы 
Қазақстан Республикасы Президентiнiң 2011 жылғы 29 маусымдағы № 110 Жарлығымен  қабылданды.

Бағдарламаның мақсаты – Қазақстанда тұратын барлық этностардың тiлдерiн сақтай отырып, ұлт бiрлiгiн нығайтудың аса 
маңызды факторы ретiнде мемлекеттiк тiлдiң кең ауқымды қолданысын қамтамасыз ететiн үйлесiмдi тiл саясаты.

Бағдарламаның өзекті міндеттері мыналар болып саналады:

мемлекеттiк тiлдi оқытудың əдiснамасын жетiлдiру жəне стандарттау;

мемлекеттiк тiлдi оқытудың инфрақұрылымын дамыту;

мемлекеттiк тiлдi оқыту процесiн ынталандыру;

мемлекеттiк тiлдi қолданудың мəртебесін арттыру;

мемлекеттік тілге сұранысты арттыру;

қазақ тiлiнiң лексикалық қорын жетiлдiру жəне жүйелеу;

тiл мəдениетiн жетiлдiру;

коммуникативтiк-тiлдiк кеңiстiктегi орыс тiлiнiң қызмет етуi;

Қазақстандағы тiлдiк əралуандықты сақтау;

ағылшын жəне басқа да шет тiлдерiн оқып-үйрену

Қазақстанда Тілдерді дамыту мен қолдану бағдарламасын жүзеге асыру нəтижесінде мынадай негізгі көрсеткіштерге қол 
жеткізілуге тиіс:

мемлекеттiк тiлдi меңгерген ересек тұрғындардың үлесiн («Қазтест» тапсырудың нəтижесi бойынша 2014 жылға қарай - 20%, 2017 
жылға қарай - 80%, 2020 жылға қарай - 95%);

мемлекеттiк тiлдi В1 деңгейiнде меңгерген мектеп түлектерiнiң үлесiн (2017 жылға қарай - 70%, 2020 жылға қарай - 100%);

мемлекеттiк бұқаралық ақпарат құралдарындағы қазақ тiлiндегi контенттiң үлесiн (2014 жылға қарай -  53%, 2017 жылға қарай - 
60%, 2020 жылға қарай - 70%);

тұрғындардың ономастикалық комиссиялардың жұмысындағы шешiм қабылдау процесiн талқылау кезiнде қоғамдық 
қолжетiмдiлiк пен ашықтық қағидаттарының сақталуына қанағаттанушылық дəрежесiн (2014 жылға қарай - 60%, 2017 жылға қарай - 
75%, 2020 жылға қарай - 90%);

қазақ тiлiнiң реттелген терминологиялық қорының үлесiн (2014 жылға қарай - 20%, 2017 жылға қарай - 60%, 2020 жылға қарай - 
100%);

республикадағы орыс тiлiн меңгерген ересек тұрғындардың үлесiн (2020 жылға қарай - 90%);

ұлттық-мəдени бiрлестiктер жанындағы ана тiлдерiн оқытатын курстармен қамтылған этностардың үлесiн (2014 жылға қарай - 
60%, 2017 жылға қарай - 80%, 2020 жылға қарай - 90%);

республикадағы ағылшын тiлiн меңгерген тұрғындардың үлесiн (2014 жылға қарай - 10%, 2017 жылға қарай - 15%, 2020 жылға қарай 
- 20%);

үш тiлдi (мемлекеттiк, орыс жəне ағылшын) меңгерген тұрғындардың үлесiн (2014 жылға қарай - 10%, 2017 жылға қарай - 12%, 2020 
жылға қарай - 15 %-ға дейiн) ұлғайту.

Бағдарламада көзделген барлық iс-шаралар ұлт бiрлiгiн нығайтудың маңызды факторы ретiнде мемлекеттiк тiлдi дамытудың 
басымдығына негiзделген жəне азаматтардың рухани-мəдени жəне тiлдiк қажеттiлiктерiн толық қанағаттандыруға бағытталған.



ҚР  білім беруді дамытудың мемелекттік бағдарламасы

Қазақстан Республикасында  білім беруді дамытудың 2011-2020 жылдарға арналған мемлекеттік бағдарламасы 
Қазақстан Республикасы Президентінің 2010 жылғы 7 желтоқсандағы № 1118 Жарлығымен бекітілді.

(Қазақстан Республикасы Президентінің 2012 жылғы 2 қарашадағы № 423 Жарлығымен өзгеріс енгізілді, 
Қазақстан Республикасы Президентінің 2014 жылғы 12 тамыздағы № 893 Жарлығымен Балаларды мектепке 
дейінгі тəрбиемен жəне оқытумен қамтамасыз ету жөніндегі 2010 - 2014 жылдарға арналған «Балапан» 
бағдарламасы кіріктірілді)

Мақсаты - білім берудің бəсекеге қабілеттілігін арттыру, экономиканың тұрақты өсімі үшін сапалы білімге 
қолжетімділікті қамтамасыз ету арқылы адами капиталды дамыту.

Білім беруді дамытудың мемлекеттік бағдарламасын іске асыру нəтижесінде Қазақстан төмендегідей негізгі 
көрсеткіштерге қол жеткізуі тиіс:

жоғары жəне бірінші санатқа ие жоғары білікті педагогикалық қызметкерлердің педагогтардың жалпы санына 
шаққандағы үлесін ұлғайту, 2015 жылға қарай - 49%, 2020 жылға қарай - 54%;

3 жастан 6 жасқа дейінгі балалардың мектепке дейінгі тəрбиемен жəне біліммен қамтуды ұлғайту, 2015 жылға 
қарай - 77,7%, 2020 жылға қарай - 100%;

Қатысушылардың жалпы санына шаққанда кəсіби даярлық деңгейін бағалаудан жəне біліктілікті беруден 
алғашқы реттен өткен ТжКБ бітірушілерінің үлесін  ұлғайту, 2015 жылға қарай - 75%,  2020 жылға қарай - 80%;

мемлекеттік тапсырыс бойынша оқыған жоғары оқу орындары түлектерінің жоғары оқу орнын тəмамдаған 
алғашқы жылы мамандығы бойынша жұмысқа орналастырылуын ұлғайту, 2015 жылға қарай - 78%, 2020 жылға 
қарай - 80%;

əлемнің үздік университеттері рейтингінде көрсетілген Қазақстанның жоғары оқу орындары санын ұлғайту, 2015 
жылы - 1, 2020 жылы - 2;

халықаралық стандарттар бойынша институциональдық тəуелсіз ұлттық аккредиттеуден өткен жоғары оқу 
орындары үлесін ұлғайту, 2015 жылға қарай - 50%, 2020 жылға қарай - 65%;

жастардың жалпы санынан жастар саясаты мен патриоттық тəрбие саласындағы іс-шараларды іске асыруға 
белсенді түрде қатысатын жастар санын ұлғайту, 2015 жылға қарай - 31%,  2020 жылға қарай - 55%.



Үдемелі индустриялық-инновациялық дамыту жөніндегі мемлекеттік 
бағдарлама

Үдемелі индустриялық-инновациялық дамыту жөніндегі мемлекеттік бағдарлама
Қазақстан Республикасын үдемелі индустриялық-инновациялық дамыту жөніндегі мемлекеттік бағдарлама 
Қазақстан Республикасы Президентінің 2010 жылғы 19 наурыздағы № 958 Жарлығымен бекітілді.

Бағдарлама мақсаты – экономиканы əртараптандыру жəне бəсекеге қабілеттілігін арттыру арқылы оның 
тұрақты жəне теңгерімді өсімін қамтамасыз ету.

Бағдарламаның негізгі міндеттері:
экономиканы əртараптандыру жəне оның бəсекеге қабілеттілігінің артуын қамтамасыз ететін басымдықтағы 
секторларын дамыту;  

индустрияландыру үшін қолайлы орта қалыптастыру;

экономикалық əлеуетті өңірлік ұтымды ұйымдастыру негізінде экономикалық өсім орталықтарын құру;

экономиканың басымдықтағы секторларын дамыту барысында мемлекет пен бизнестің тиімді 
ықпалдастығын қамтамасыз ету.

Үдемелі индустриялық-инновациялық дамыту жөніндегі мемлекеттік бағдарламаны іске асыру нəтижесінде 
Қазақстан 2014 жылға қарай төмендегідей негізгі көрсеткіштерге қол жеткізуі тиіс:

7 триллион теңгеден кем емес ІЖӨ өсімі, нақтылы түрде ІЖӨ өсімі 15%-ды құрайды;

ІЖӨ құрылымындағы өңдеу өнеркəсібінің үлесін 12,5%-дан төмен емес деңгейге дейін арттыру;

экспорттың жалпы мөлшерінде шикізаттық емес экспорт үлесін 40%-дан төмен емес деңгейге дейін арттыру;

өңдеуші өнеркəсіп өндірісінің жиынтық мөлшеріндегі шикізаттық емес экспорт үлесін 43 %-дан төмен емес 
деңгейге дейін арттыру;

өңдеуші өнеркəсіпте еңбек өнімділігін 1,5 еседен кем емес мөлшерде арттыру.  







Рухани жаңғыру Еліміз жаңа тарихи кезеңге 
аяқ басты. Елбасы халыққа Жолдауында 
Қазақстанның үшінші жаңғыруы басталғанын 
жариялады. Осылайша, біз қайта түлеудің 
айрықша маңызды екі процесі – саяси 
реформа мен экономикалық жаңғыруды қолға 
алдық. Біздің мақсатымыз айқын, бағытымыз 
белгілі, ол – əлемдегі ең дамыған 30 елдің 
қатарына қосылу. Күллі жер жүзі біздің көз 
алдымызда өзгеруде. Əлемде бағыты əлі 
бұлыңғыр, жаңа тарихи кезең бастарды. Күн 
санап өзгеріп жатқан дүбірлі дүниеде сана-
сезіміміз бен дүниетанымымызға əбден сіңіп 
қалған таптаурын қағидалардан арылмасақ, 
көш басындағы олдермен тереземізді теңеп, 
иық түйістіру мүмкін емс. Өзгеру үшін өзімізді 
мықтап қолға алып, заман ағымына икемдделу 
арқылы жаңа дəуірдің жағымды жақтарын 
бойға сіңіруіміз керек.







 Еліміз жаңа тарихи кезеңге аяқ басты. Мен жыл басындағы халыққа Жолдауымда Қазақстанның үшінші 
жаңғыруы басталғанын жарияладым.
Осылайша, біз қайта түлеудің айрықша маңыз ды екі процесі – саяси реформа мен эко номи калық жаңғыруды 
қолға алдық.
Біздің мақсатымыз айқын, бағытымыз белгілі, ол – əлемдегі ең дамыған 30 елдің қатарына қосылу.
Аталған екі жаңғыру процесінің де нақты мақ сат-міндеттері, басымдықтары мен оған жет кізетін жолдары бар. Мен 
көздеген жұмыс тары мыздың бəрі дер уақытында жəне барынша тиімді жүзеге асарына сенімдімін. Бірақ, 
ойлағанымыз орындалу үшін мұның өзі жеткіліксіз.
Мақсатқа жету үшін біздің санамыз ісімізден озып жүруі, яғни одан бұрын жаңғырып оты руы тиіс. Бұл саяси жəне 
экономикалық жаң ғыру ларды толықтырып қана қоймай, олардың өзегіне айналады.
Рухани жаңғыру тек бүгін басталатын жұмыс емес.
Біз Тəуелсіздік кезеңінде бұл бағытта бірнеше ауқымды іс атқардық.
2004 жылы «Мəдени мұра» бағдарламасы аясында Қазақстан аумағындағы тарихи-мəдени ескерткіштер мен 
нысандарды жаңғырттық.
2013 жылы «Халық – тарих толқынында» бағ дарламасы арқылы əлемнің ең белді архивтерінен төл тарихымызға 
қатысты құжаттарды жүйелі түрде жинап, зерттедік.
Енді осының бəрінен де ауқымды жəне іргелі жұмыстарды бастағалы отырмыз.
Мен еліміз мықты, əрі жауапкершілігі жоғары Біртұтас Ұлт болу үшін болашаққа қа лай қадам басатынымыз жəне 
бұқаралық сана  ны қалай өзгертетініміз туралы көзқарас тарым ды ортаға салуды жөн көрдім.
І. ХХІ ҒАСЫРДАҒЫ ҰЛТТЫҚ САНА ТУРАЛЫ
Күллі жер жүзі біздің көз алдымызда өзгеруде. Əлемде бағыты əлі бұлыңғыр, жаңа тарихи кезең басталды. Күн 
санап өзгеріп жатқан дүбірлі дүниеде сана-сезіміміз бен дүниетанымымызға əбден сіңіп қалған таптаурын 
қағидалардан арыл масақ, көш басындағы елдермен тереземізді теңеп, иық түйістіру мүмкін емес. Өзгеру үшін 
өзімізді мықтап қолға алып, заман ағымына икемделу арқылы жаңа дəуірдің жағымды жақтарын бойға сіңіруіміз 
керек.
ХХ ғасырдағы батыстық жаңғыру үлгісінің бүгінгі заманның болмысына сай келмеуінің сыры неде? Меніңше, 
басты кемшілігі – олардың өздеріне ғана тəн қалыбы мен тəжірибесін басқа халықтар мен өркениеттердің 
ерекшеліктерін ескермей, бəріне жаппай еріксіз таңуында. Əжептəуір жаңғырған қоғамның өзінің тамыры 
тарихының тереңінен бас тау алатын рухани коды болады.
Жаңа тұрпатты жаңғырудың ең басты шарты – сол ұлттық кодыңды сақтай білу. Онсыз жаңғыру дегеніңіздің құр 
жаңғырыққа айналуы оп-оңай.
Бірақ, ұлттық кодымды сақтаймын деп бойыңдағы жақсы мен жаманның бəрін, яғни болашаққа сенімді нығайтып, 
алға бастайтын қасиеттерді де, кежегесі кері тартып тұратын, аяқтан шалатын əдеттерді де ұлттық сананың 
аясында сүрлеп қоюға болмайтыны айдан анық.
Жаңғыру атаулы бұрынғыдай тарихи тəжірибе мен ұлттық дəстүрлерге шекеден қарамауға тиіс. Керісінше, 
замана сынынан сүрінбей өткен озық  дəстүрлерді табысты жаңғырудың маңызды алғышарттарына айналдыра 
білу қажет. Егер жаңғыру елдің ұлттық-рухани тамырынан нəр ала алмаса, ол адасуға бастайды.
Сонымен бірге, рухани жаңғыру ұлттық сананың түрлі полюстерін қиыннан қиыс ты рып, жарастыра алатын 
құдіретімен маңызды.
Бұл – тарлан тарихтың, жасампаз бүгінгі күн мен жарқын болашақтың көкжиектерін үйле сімді сабақтастыратын 
ұлт жадының тұғыр намасы.  
Мен халқымның тағылымы мол тарихы мен ерте заманнан арқауы үзілмеген ұлттық салт-дəстүрлерін алдағы 
өркендеудің берік діңі ете оты рып, əрбір қадамын нық басуын, болашаққа сенім мен бет алуын қалаймын.
да біле алмайды. Тіпті, бірқатар ұстанымдарымызды түбегейлі қайта қарауға мəжбүрлейтін сыртқы ықпалдардың 
байыбына барып, түсіне де алмай қалады.












